
hariḥ ō(4)m Á
lō॒kō॑’si sva॒rgō॑’si Á
a॒na॒ntō’syapā॒rō॑’si Á
akṣi॑tō’syakṣa॒yyō॑’si Á
tapa॑saḥ prati॒ṣṭhā Á
tvayī॒dama॒ntaḥ Á
viśva॑ṃ ya॒kṣaṃ viśva॑ṃ bhū॒taṃ viśvaġ॑ subhū॒tam Á
viśva॑sya bha॒rtā viśva॑sya janayi॒tā Á
taṃ tvōpa॑dadhē kāma॒dugha॒makṣi॑tam Á
pra॒jāpa॑tistvā sādayatu Á
tayā॑ dē॒vata॑yā’ṅgira॒svaddhru॒vā sī॑da Á Á 1 Á Á
tapō॑’si lō॒kē śri॒tam Á
tēja॑saḥ prati॒ṣṭhā Á
tvayī॒dama॒ntaḥ Á
viśva॑ṃ ya॒kṣaṃ viśva॑ṃ bhū॒taṃ viśvaġ॑ subhū॒tam Á
viśva॑sya bha॒rtṛ viśva॑sya janayi॒tṛ Á



tṛtīyāṣṭakē ēkādaśaḥ praśnaḥ

tattvōpa॑dadhē kāma॒dugha॒makṣi॑tam Á
pra॒jāpa॑tistvā sādayatu Á
tayā॑ dē॒vata॑yā’ṅgira॒svaddhru॒vā sī॑da Á Á 2 Á Á
tējō॑’si॒ tapa॑si śri॒tam Á
sa॒mu॒drasya॑ prati॒ṣṭhā Á
tvayī॒dama॒ntaḥ Á
viśva॑ṃ ya॒kṣaṃ viśva॑ṃ bhū॒taṃ viśvaġ॑ subhū॒tam Á
viśva॑sya bha॒rtṛ viśva॑sya janayi॒tṛ Á
tattvōpa॑dadhē kāma॒dugha॒makṣi॑tam Á
pra॒jāpa॑tistvā sādayatu Á
tayā॑ dē॒vata॑yā’ṅgira॒svaddhru॒vā sī॑da Á Á 3 Á Á
sa॒mu॒drō॑’si॒ tēja॑si śri॒taḥ Á
a॒pāṃ pra॑ti॒ṣṭhā Á
tvayī॒dama॒ntaḥ Á
viśva॑ṃ ya॒kṣaṃ viśva॑ṃ bhū॒taṃ viśvaġ॑ subhū॒tam Á
viśva॑sya bha॒rtā viśva॑sya janayi॒tā Á
taṃ tvōpa॑dadhē kāma॒dugha॒makṣi॑tam Á
pra॒jāpa॑tistvā sādayatu Á
tayā॑ dē॒vata॑yā’ṅgira॒svaddhru॒vā sī॑da Á Á 4 Á Á

āpa॑ḥ stha samu॒drē śri॒tāḥ Á
pṛ॒thi॒vyāḥ pra॑ti॒ṣṭhā yu॒ṣmāsu॑ Á
i॒dama॒ntaḥ Á
viśva॑ṃ ya॒kṣaṃ viśva॑ṃ bhū॒taṃ viśvaġ॑ subhū॒tam Á
viśva॑sya bha॒rtryō॑ viśva॑sya janayi॒trya॑ḥ Á
tā va॒ upa॑dadhē kāma॒dughā॒ akṣi॑tāḥ Á
pra॒jāpa॑tistvā sādayatu Á
tayā॑ dē॒vata॑yā’ṅgira॒svaddhru॒vā sī॑da Á Á 5 Á Á
pṛ॒thi॒vya॑sya॒phsu śri॒tā Á
a॒gnēḥ pra॑ti॒ṣṭhā Á
tvayī॒dama॒ntaḥ Á
viśva॑ṃ ya॒kṣaṃ viśva॑ṃ bhū॒taṃ viśvaġ॑ subhū॒tam Á
viśva॑sya bha॒rtrī viśva॑sya janayi॒trī Á
tāṃ tvōpa॑dadhē kāma॒dughā॒makṣi॑tām Á
pra॒jāpa॑tistvā sādayatu Á
tayā॑ dē॒vata॑yā’ṅgira॒svaddhru॒vā sī॑da Á Á 6 Á Á
a॒gnira॑si pṛthi॒vyāg śri॒taḥ Á
a॒ntari॑kṣasya prati॒ṣṭhā Á
tvayī॒dama॒ntaḥ Á
viśva॑ṃ ya॒kṣaṃ viśva॑ṃ bhū॒taṃ viśvaġ॑ subhū॒tam Á

viśva॑sya bha॒rtā viśva॑sya janayi॒tā Á
taṃ tvōpa॑dadhē kāma॒dugha॒makṣi॑tam Á
pra॒jāpa॑tistvā sādayatu Á
tayā॑ dē॒vata॑yā’ṅgira॒svaddhru॒vā sī॑da Á Á 7 Á Á
a॒ntari॑kṣamasya॒gnau śri॒tam Á
vā॒yōḥ pra॑ti॒ṣṭhā Á
tvayī॒dama॒ntaḥ Á
viśva॑ṃ ya॒kṣaṃ viśva॑ṃ bhū॒taṃ viśvaġ॑ subhū॒tam Á
viśva॑sya bha॒rtṛ viśva॑sya janayi॒tṛ Á
tattvōpa॑dadhē kāma॒dugha॒makṣi॑tam Á
pra॒jāpa॑tistvā sādayatu Á
tayā॑ dē॒vata॑yā’ṅgira॒svaddhru॒vā sī॑da Á Á 8 Á Á
vā॒yura॑sya॒ntari॑kṣē śri॒taḥ Á
di॒vaḥ pra॑ti॒ṣṭhā Á
tvayī॒dama॒ntaḥ Á
viśva॑ṃ ya॒kṣaṃ viśva॑ṃ bhū॒taṃ viśvaġ॑ subhū॒tam Á
viśva॑sya bha॒rtā viśva॑sya janayi॒tā Á
taṃ tvōpa॑dadhē kāma॒dugha॒makṣi॑tam Á
pra॒jāpa॑tistvā sādayatu Á
tayā॑ dē॒vata॑yā’ṅgira॒svaddhru॒vā sī॑da Á Á 9 Á Á

dyaura॑si vā॒yau śri॒tā Á
ā॒di॒tyasya॑ prati॒ṣṭhā Á
tvayī॒dama॒ntaḥ Á
viśva॑ṃ ya॒kṣaṃ viśva॑ṃ bhū॒taṃ viśvaġ॑ subhū॒tam Á
viśva॑sya bha॒rtrī viśva॑sya janayi॒trī Á
tāṃ tvōpa॑dadhē kāma॒dughā॒makṣi॑tām Á
pra॒jāpa॑tistvā sādayatu Á
tayā॑ dē॒vata॑yā’ṅgira॒svaddhru॒vā sī॑da Á Á 10 Á Á
ā॒di॒tyō॑’si di॒vi śri॒taḥ Á
ca॒ndrama॑saḥ prati॒ṣṭhā Á
tvayī॒dama॒ntaḥ Á
viśva॑ṃ ya॒kṣaṃ viśva॑ṃ bhū॒taṃ viśvaġ॑ subhū॒tam Á
viśva॑sya bha॒rtā viśva॑sya janayi॒tā Á
taṃ tvōpa॑dadhē kāma॒dugha॒makṣi॑tam Á
pra॒jāpa॑tistvā sādayatu Á
tayā॑ dē॒vata॑yā’ṅgira॒svaddhru॒vā sī॑da Á Á 11 Á Á
ca॒ndramā॑ asyādi॒tyē śri॒taḥ Á
nakṣa॑trāṇāṃ prati॒ṣṭhā Á
tvayī॒dama॒ntaḥ Á
viśva॑ṃ ya॒kṣaṃ viśva॑ṃ bhū॒taṃ viśvaġ॑ subhū॒tam Á

viśva॑sya bha॒rtā viśva॑sya janayi॒tā Á
taṃ tvōpa॑dadhē kāma॒dugha॒makṣi॑tam Á
pra॒jāpa॑tistvā sādayatu Á
tayā॑ dē॒vata॑yā’ṅgira॒svaddhru॒vā sī॑da Á Á 12 Á Á
nakṣa॑trāṇi stha ca॒ndrama॑si śri॒tāni॑ Á
sa॒ṃva॒thsa॒rasya॑ prati॒ṣṭhā yu॒ṣmāsu॑ Á
i॒dama॒ntaḥ Á
viśva॑ṃ ya॒kṣaṃ viśva॑ṃ bhū॒taṃ viśvaġ॑ subhū॒tam Á
viśva॑sya bha॒rtṝṇi॒ viśva॑sya janayi॒tṝṇi॑ Á
tāni॑ va॒ upa॑dadhē kāma॒dughā॒nyakṣi॑tāni Á
pra॒jāpa॑tistvā sādayatu Á
tayā॑ dē॒vata॑yā’ṅgira॒svaddhru॒vā sī॑da Á Á 13 Á Á
sa॒ṃva॒thsa॒rō॑’si॒ nakṣa॑trēṣu śri॒taḥ Á
ṛ॒tū॒nāṃ pra॑ti॒ṣṭhā Á
tvayī॒dama॒ntaḥ Á
viśva॑ṃ ya॒kṣaṃ viśva॑ṃ bhū॒taṃ viśvaġ॑ subhū॒tam Á
viśva॑sya bha॒rtā viśva॑sya janayi॒tā Á
taṃ tvōpa॑dadhē kāma॒dugha॒makṣi॑tam Á
pra॒jāpa॑tistvā sādayatu Á
tayā॑ dē॒vata॑yā’ṅgira॒svaddhru॒vā sī॑da Á Á 14 Á Á

ṛ॒tava॑ḥ stha saṃvathsa॒rē śri॒tāḥ Á
māsā॑nāṃ prati॒ṣṭhā yu॒ṣmāsu॑ Á
i॒dama॒ntaḥ Á
viśva॑ṃ ya॒kṣaṃ viśva॑ṃ bhū॒taṃ viśvaġ॑ subhū॒tam Á
viśva॑sya bha॒rtārō॒ viśva॑sya janayi॒tāra॑ḥ Á
tāņ va॒ upa॑dadhē kāma॒dughā॒nakṣi॑tāņ Á
pra॒jāpa॑tistvā sādayatu Á
tayā॑ dē॒vata॑yā’ṅgira॒svaddhru॒vā sī॑da Á Á 15 Á Á
māsāḥ stha॒rtuṣu॑ śri॒tāḥ Á
a॒rdha॒mā॒sānāṃ prati॒ṣṭhā yu॒ṣmāsu॑ Á
i॒dama॒ntaḥ Á
viśva॑ṃ ya॒kṣaṃ viśva॑ṃ bhū॒taṃ viśvaġ॑ subhū॒tam Á
viśva॑sya bha॒rtārō॒ viśva॑sya janayi॒tāra॑ḥ Á
tāņ va॒ upa॑dadhē kāma॒dughā॒nakṣi॑tāņ Á
pra॒jāpa॑tistvā sādayatu Á
tayā॑ dē॒vata॑yā’ṅgira॒svaddhru॒vā sī॑da Á Á 16 Á Á
a॒rdha॒mā॒sāḥ stha॑ mā॒su śri॒tāḥ Á
a॒hō॒rā॒trayōḥ prati॒ṣṭhā yu॒ṣmāsu॑ Á
i॒dama॒ntaḥ Á
viśva॑ṃ ya॒kṣaṃ viśva॑ṃ bhū॒taṃ viśvaġ॑ subhū॒tam Á

viśva॑sya bha॒rtārō॒ viśva॑sya janayi॒tāra॑ḥ Á
tāņ va॒ upa॑dadhē kāma॒dughā॒nakṣi॑tāņ Á
pra॒jāpa॑tistvā sādayatu Á
tayā॑ dē॒vata॑yā’ṅgira॒svaddhru॒vā sī॑da Á Á 17 Á Á
a॒hō॒rā॒trē sthō’rdhamā॒sēṣu॑ śri॒tē Á
bhū॒tasya॑ prati॒ṣṭhē bhavya॑sya prati॒ṣṭhē Á
yu॒vayō॑ri॒dama॒ntaḥ Á
viśva॑ṃ ya॒kṣaṃ viśva॑ṃ bhū॒taṃ viśvaġ॑ subhū॒tam Á
viśva॑sya bha॒rtryau॑ viśva॑sya janayi॒tryau Á
tē vā॒mupa॑dadhē kāma॒dughē॒ akṣi॑tē Á
pra॒jāpa॑tistvā sādayatu Á
tayā॑ dē॒vata॑yā’ṅgira॒svaddhru॒vā sī॑da Á Á 18 Á Á
pau॒rṇa॒mā॒syaṣṭa॑kā’māvā॒syā Á
a॒nnā॒dāḥ sthānna॒dughō॑ yu॒ṣmāsu॑ Á
i॒dama॒ntaḥ Á
viśva॑ṃ ya॒kṣaṃ viśva॑ṃ bhū॒taṃ viśvaġ॑ subhū॒tam Á
viśva॑sya bha॒rtryō॑ viśva॑sya janayi॒trya॑ḥ Á
tā va॒ upa॑dadhē kāma॒dughā॒ akṣi॑tāḥ Á
pra॒jāpa॑tistvā sādayatu Á
tayā॑ dē॒vata॑yā’ṅgira॒svaddhru॒vā sī॑da Á Á 19 Á Á

rāḍa॑si bṛha॒tī śrīra॒sīndra॑patnī॒ dharma॑patnī Á
viśva॑ṃ bhū॒tamanu॒prabhū॑tā Á
tvayī॒dama॒ntaḥ Á
viśva॑ṃ ya॒kṣaṃ viśva॑ṃ bhū॒taṃ viśvaġ॑ subhū॒tam Á
viśva॑sya bha॒rtrī viśva॑sya janayi॒trī Á
tāṃ tvōpa॑dadhē kāma॒dughā॒makṣi॑tām Á
pra॒jāpa॑tistvā sādayatu Á
tayā॑ dē॒vata॑yā’ṅgira॒svaddhru॒vā sī॑da Á Á 20 Á Á
ōjō॑’si॒ sahō॑’si Á
bala॑masi॒ bhrājō॑’si Á
dē॒vānā॒ṃ dhāmā॒mṛtam Á
ama॑rtyastapō॒jāḥ Á
tvayī॒dama॒ntaḥ Á
viśva॑ṃ ya॒kṣaṃ viśva॑ṃ bhū॒taṃ viśvaġ॑ subhū॒tam Á
viśva॑sya bha॒rtā viśva॑sya janayi॒tā Á
taṃ tvōpa॑dadhē kāma॒dugha॒makṣi॑tam Á
pra॒jāpa॑tistvā sādayatu Á
tayā॑ dē॒vata॑yā’ṅgira॒svaddhru॒vā sī॑da Á Á 21 Á Á
lō॒kastapa॒stēja॑ssamu॒dra āpa॑ḥ pṛthi॒vya॑gnira॒ntari॑kṣaṃ

vā॒yurdyaurā॑di॒tyaśca॒ndramā॒ nakṣa॑trāṇi saṃvathsa॒ra ṛ॒tavō॒ māsā॑
ardhamā॒sā a॑hōrā॒trē paurṇamā॒sī rāḍa॒syōjō॒’syēka॑viġśatiḥ Á Á 1 Á Á

lō॒kō॑’si bha॒rtā tam Á
tapa॒stējō॑’si bha॒rtṛ tat Á
sa॒mu॒drō॑’si bha॒rtā tam Á
āpa॑sstha bha॒rtrya॑stā va॑ḥ Á
pṛ॒thi॒vī bha॒rtrī tām Á
a॒gnira॑si bha॒rtā tam Á
a॒ntari॑kṣaṃ bha॒rtṛ tat Á
vā॒yura॑si bha॒rtā tam Á
dyaura॑si bha॒rtrī tām Á
ā॒di॒tyaśca॒ndramā॑ bha॒rtā tam Á
nakṣa॑trāṇistha bha॒rtṝṇi॒ tāni॑ vaḥ Á
sa॒ṃva॒thsa॒rō॑’si bha॒rtā tam Á
ṛ॒tavō॒ māsā॑ ardhamā॒sā bha॒rtārō॑ bha॒rtārō॑ bha॒rtāra॒stān va॑ḥ Á
a॒hō॒rā॒trē bha॒rtryau॑ tē vām Á
pau॒rṇa॒mā॒sī bha॒rtrya॑stā va॑ḥ Á
rāḍa॑si bha॒rtrī tām Á
ōjō॑’si bha॒rtā tamēka॑viġśatiḥ Á Á
tvama॑gnē ru॒drō asu॑rō ma॒hō di॒vaḥ Á
tvaġ śardhō॒ māru॑taṃ pṛ॒kṣa ī॑śiṣē Á
tvaṃ vātai॑raru॒ṇairyā॑si śaṅga॒yaḥ Á
tvaṃ pū॒ṣā vi॑dha॒taḥ pā॑si॒ nu tmanā Á
dēvā॑ dē॒vēṣu॑ śrayadhvam Á
pratha॑mā dvi॒tīyē॑ṣu śrayadhvam Á
dvitī॑yāstṛ॒tīyē॑ṣu śrayadhvam Á

tṛtī॑yāścatu॒rthēṣu॑ śrayadhvam Á
ca॒tu॒rthāḥ pa॑ñca॒mēṣu॑ śrayadhvam Á
pa॒ñca॒māḥ ṣa॒ṣṭhēṣu॑ śrayadhvam Á Á 22 Á Á
ṣa॒ṣṭhāḥ sa॑pta॒mēṣu॑ śrayadhvam Á
sa॒pta॒mā a॑ṣṭa॒mēṣu॑ śrayadhvam Á
a॒ṣṭa॒mā na॑va॒mēṣu॑ śrayadhvam Á
na॒va॒mā da॑śa॒mēṣu॑ śrayadhvam Á
da॒śa॒mā ē॑kāda॒śēṣu॑ śrayadhvam Á
ē॒kā॒da॒śā dvā॑da॒śēṣu॑ śrayadhvam Á
dvā॒da॒śāstra॑yōda॒śēṣu॑ śrayadhvam Á
tra॒yō॒da॒śāśca॑turda॒śēṣu॑ śrayadhvam Á
ca॒tu॒rda॒śāḥ pa॑ñcada॒śēṣu॑ śrayadhvam Á
pa॒ñca॒da॒śāḥ ṣō॑ḍa॒śēṣu॑ śrayadhvam Á Á 23 Á Á
ṣō॒ḍa॒śāḥ sa॑ptada॒śēṣu॑ śrayadhvam Á
sa॒pta॒da॒śā a॑ṣṭāda॒śēṣu॑ śrayadhvam Á
a॒ṣṭā॒da॒śā ē॑kānnavi॒ġ॒śēṣu॑ śrayadhvam Á
ē॒kā॒nna॒vi॒ġ॒śā vi॒ġ॒śēṣu॑ śrayadhvam Á
vi॒ġ॒śā ē॑kavi॒ġ॒śēṣu॑ śrayadhvam Á
ē॒ka॒vi॒ġ॒śā dvā॑vi॒ġ॒śēṣu॑ śrayadhvam Á
dvā॒vi॒ġ॒śāstra॑yōvi॒ġ॒śē॑ṣu śrayadhvam Á

tra॒yō॒vi॒ġ॒śāśca॑turvi॒ġ॒śēṣu॑ śrayadhvam Á
ca॒tu॒rvi॒ġ॒śāḥ pa॑ñcavi॒ġ॒śēṣu॑ śrayadhvam Á
pa॒ñca॒vi॒ġ॒śāḥ ṣa॑ḍvi॒ġ॒śēṣu॑ śrayadhvam Á Á 24 Á Á
ṣa॒ḍvi॒ġ॒śāḥ sa॑ptavi॒ġ॒śēṣu॑ śrayadhvam Á
sa॒pta॒vi॒ġ॒śā a॑ṣṭāvi॒ġ॒śēṣu॑ śrayadhvam Á
a॒ṣṭā॒vi॒ġ॒śā ē॑kānnatri॒ġ॒śēṣu॑ śrayadhvam Á
ē॒kā॒nna॒tri॒ġ॒śāstri॒ġ॒śēṣu॑ śrayadhvam Á
tri॒ġ॒śā ē॑katri॒ġ॒śēṣu॑ śrayadhvam Á
ē॒ka॒tri॒ġ॒śā dvātri॒ġ॒śēṣu॑ śrayadhvam Á
dvā॒tri॒ġ॒śāstra॑yastri॒ġ॒śēṣu॑ śrayadhvam Á
dēvāstrirēkādaśā॒stristra॑yastriġśāḥ Á
utta॑rē bhavata Á
utta॑ravartmāna॒ utta॑rasatvānaḥ Á
yatkā॑ma i॒daṃ ju॒hōmi॑ Á
tanmē॒ samṛ॑ddhyatām Á
va॒yagg syā॑ma॒ pata॑yō rayī॒ṇām Á
bhūrbhuva॒ḥ sva॑ḥ svāhā Á Á 25 Á Á
ṣa॒ṣṭhēṣu॑ śrayadhvaġ ṣōḍa॒śēṣu॑ śrayadhvaġ ṣaḍvi॒ġ॒śēṣu॑

śrayadhva॒mutta॑rē bhava॒tōtta॑ravartmāna॒ utta॑rasatvānaśca॒tvāri॑
ca Á Á 2 Á Á

agnā॑viṣṇū sa॒jōṣa॑sā Á
i॒mā va॑rdhantu vā॒ṃ gira॑ḥ Á
dyu॒mnairvājē॑bhi॒rāga॑tam Á
rājñī॑ vi॒rājñī Á
sa॒mrājñī sva॒rājñī Á
a॒rciḥ śō॒ciḥ Á
tapō॒ harō॒ bhāḥ Á
a॒gniḥ sōmō॒ bṛha॒spati॑ḥ Á
viśvē॑ dē॒vā bhuva॑nasya gō॒pāḥ Á
tē sarvē॑ sa॒ṅgatya॑ Á
i॒daṃ mē॒ prāva॑tā॒ vaca॑ḥ Á
va॒yagg syā॑ma॒ pata॑yō rayī॒ṇām Á
bhūrbhuva॒ḥ sva॑ḥ svāhā Á Á 26 Á Á
sa॒ṅgatya॒ trīṇi॑ ca Á Á 3 Á Á
anna॑pa॒tē’nna॑sya nō dēhi Á
a॒na॒mī॒vasya॑ śu॒ṣmiṇa॑ḥ Á
pra pra॑dā॒tāra॑ṃ tāriṣaḥ Á
ūrja॑ṃ nō dhēhi dvi॒padē॒ catu॑ṣpadē Á
agnē॑ pṛthivīpatē Á
sōma॑ vīrudhāṃ patē Á

www.prapatti.com 13 Sunder Kidāmbi



tṛtīyāṣṭakē ēkādaśaḥ praśnaḥ

tvaṣṭa॑ḥ samidhāṃ patē Á
viṣṇa॑vāśānāṃ patē Á
mitra॑ satyānāṃ patē Á
varu॑ṇa dharmaṇāṃ patē Á Á 27 Á Á
ma॒rutō॑ gaṇānāṃ patayaḥ Á
rudra॑ paśūnāṃ patē Á
indrau॑jasāṃ patē Á
bṛha॑spatē brahmaṇaspatē Á
ā ru॒cā rō॑cē॒’hagg sva॒yam Á
ru॒cā ru॑rucē॒ rōca॑mānaḥ Á
a॒tītyā॒daḥ sva॑rābha॑rē॒ha Á
tasmi॒ņ॒ yōnau praja॒nau prajā॑yēya Á
va॒yagg syā॑ma॒ pata॑yō rayī॒ṇām Á
bhūrbhuva॒ḥ sva॑ḥ svāhā Á Á 28 Á Á
varu॑ṇa dharmaṇāṃ patē॒ sva॑ssvāhā Á Á 4 Á Á
sa॒pta tē॑ agnē sa॒midha॑ḥ sa॒pta ji॒hvāḥ Á
sa॒ptaŗṣa॑yaḥ sa॒pta dhāma॑ pri॒yāṇi॑ Á
sa॒pta hōtrā॑ anuvi॒dvāņ Á
sa॒pta yōnī॒rāpṛ॑ṇasvā ghṛ॒tēna॑ Á
prācī॒ dik Á

a॒gnirdē॒vatā Á
a॒gniġ sa di॒śāṃ dē॒vaṃ dē॒vatā॑nāmṛcchatu Á
yō mai॒tasyai॑ di॒śō॑’bhi॒dāsa॑ti Á
da॒kṣi॒ṇā dik Á
indrō॑ dē॒vatā Á Á 29 Á Á
indra॒ġ॒ sa di॒śāṃ dē॒vaṃ dē॒vatā॑nāmṛcchatu Á
yō mai॒tasyai॑ di॒śō॑’bhi॒dāsa॑ti Á
pra॒tīcī॒ dik Á
sōmō॑ dē॒vatā Á
sōma॒ġ॒ sa di॒śāṃ dē॒vaṃ dē॒vatā॑nāmṛcchatu Á
yō mai॒tasyai॑ dē॒śō॑’bhi॒dāsa॑ti Á
udī॑cī॒ dik Á
mi॒trāvaru॑ṇau dē॒vatā Á
mi॒trāvaru॑ṇau॒ sa di॒śāṃ dē॒vau dē॒vatā॑nāmṛcchatu Á
yō mai॒tasyai॑ di॒śō॑’bhi॒dāsa॑ti Á Á 30 Á Á
ū॒rdhvā dik Á
bṛha॒spati॑rdē॒vatā Á
bṛha॒spati॒ġ॒ sa di॒śāṃ dē॒vaṃ dē॒vatā॑nāmṛcchatu Á
yō mai॒tasyai॑ di॒śō॑’bhi॒dāsa॑ti Á
i॒yaṃ dik Á

adi॑tirdē॒vatā Á
adi॑ti॒ġ॒ sa di॒śāṃ dē॒vīṃ dē॒vatā॑nāmṛcchatu Á
yō mai॒tasyai॑ di॒śō॑’bhi॒dāsa॑ti Á
puru॑ṣō॒ dik Á
puru॑ṣō mē॒ kāmā॒nthsama॑rdhayatu Á Á 31 Á Á
a॒ndhō jāgṛ॑viḥ prāṇa Á
asā॒vēhi॑ Á
ba॒dhi॒ra ākrandayitarapāna Á
asā॒vēhi॑ Á
u॒ṣasa॑muṣasamaśīya Á
a॒hamasō॒ jyōti॑raśīya Á
a॒hamasō॒’pō॑śīya Á
va॒yagg syā॑ma॒ pata॑yō rayī॒ṇām Á
bhūrbhuva॒ḥ sva॑ḥ svāhā Á Á 32 Á Á
da॒kṣi॒ṇā digindrō॑ dē॒vatā॑ mi॒trāvaru॑ṇau॒ sa di॒śāṃ dē॒vau

dē॒vatā॑nāmṛcchatu॒ yō mai॒tasyai॑ di॒śō॑’bhi॒dāsa॑tyardhayatu॒
nava॑ ca Á Á 5 Á Á

yattē’ci॑ta॒ṃ yadu॑ ci॒taṃ tē॑ agnē Á
yatta॑ ū॒naṃ yadu॒ tē’ti॑riktam Á
ā॒di॒tyāstadaṅgi॑rasaścinvantu Á

viśvē॑ tē dē॒vāściti॒māpū॑rayantu Á
ci॒taścāsi॒ saṃci॑taścāsyagnē Á
ē॒tāvā॒g॒ścāsi॒ bhūyāg॑ścāsyagnē Á
lō॒kaṃ pṛ॑ṇa cchi॒draṃ pṛ॑ṇa Á
athō॑ sīda śi॒vā tvam Á
i॒ndrā॒gnī tvā॒ bṛha॒spati॑ḥ Á
a॒smiņ yōnā॑vasīṣadanņ Á Á 33 Á Á
tayā॑ dē॒vata॑yā’ṅgira॒svaddhru॒vā sī॑da Á
tā a॑sya॒ sūda॑dōhasaḥ Á
sōmagg॑ śrīṇanti॒ pṛśna॑yaḥ Á
janma॑ndē॒vānā॒ṃ viśa॑ḥ Á
tri॒ṣvārō॑ca॒nē di॒vaḥ Á
tayā॑ dē॒vata॑yā’ṅgira॒svaddhru॒vā sī॑da Á
agnē॑ dē॒vāġ i॒hāva॑ha Á
ja॒jñā॒nō vṛ॒ktaba॑ŗhiṣē Á
asi॒ hōtā॑ na॒ īḍya॑ḥ Á
aga॑nma ma॒hā mana॑sā॒ yavi॑ṣṭham Á Á 34 Á Á
yō dī॒dāya॒ sami॑ddha॒ssvē du॑rō॒ṇē Á
ci॒trabhā॑nū॒ rōda॑sī a॒ntaru॒rvī Á
svā॑hutaṃ vi॒śvata॑ḥ pra॒tyañcam Á

mē॒dhā॒kā॒raṃ vi॒datha॑sya pra॒sādha॑nam Á
a॒gniġ hōtā॑raṃ pari॒bhūta॑maṃ ma॒tim Á
tvāmarbha॑sya ha॒viṣa॑ḥ samā॒namit Á
tvāṃ ma॒hō vṛ॑ṇatē॒ narō॒ nānyaṃ tvat Á
ma॒nu॒ṣvattvā॒ nidhī॑mahi Á
ma॒nu॒ṣvathsami॑dhīmahi Á
agnē॑ manu॒ṣvada॑ṅgiraḥ Á Á 35 Á Á
dē॒vāndē॑vāya॒tē ya॑ja Á
a॒gniŗhi vā॒jina॑ṃ vi॒śē Á
dadā॑ti vi॒śvaca॑ŗṣaṇiḥ Á
a॒gnī rā॒yē svā॒bhuvam Á
sa prī॒tō yā॑ti॒ vāryam Á
iṣagg॑ stō॒tṛbhya॒ ābha॑ra Á
pṛ॒ṣṭō di॒vi pṛ॒ṣṭō a॒gniḥ pṛ॑thi॒vyām Á
pṛ॒ṣṭō viśvā॒ ōṣa॑dhī॒rāvi॑vēśa Á
vai॒śvā॒na॒raḥ saha॑sā pṛ॒ṣṭō a॒gniḥ Á
sa nō॒ divā॒ sa ri॒ṣaḥ pā॑tu॒ naktam Á Á 36 Á Á
a॒sī॒ṣa॒da॒ņ॒ yavi॑ṣṭhamaṅgirō॒ naktam Á Á 6 Á Á
a॒yaṃ vāva yaḥ pava॑tē Á
sō’gnirnā॑cikē॒taḥ Á

sa yatprāṅpava॑tē Á
tada॑sya॒ śira॑ḥ Á
atha॒ yadda॑kṣi॒ṇā Á
sa dakṣi॑ṇaḥ pa॒kṣaḥ Á
atha॒ yatpra॒tyak Á
tatpuccham Á
yaduda”ņ॑ Á
sa utta॑raḥ pa॒kṣaḥ Á Á 37 Á Á
atha॒ yathsa॒ṃvāti॑ Á
tada॑sya sa॒mañca॑naṃ ca pra॒sāra॑ṇaṃ ca Á
athō॑ sa॒mpadē॒vāsya॒ sā Á
saġ ha॒ vā a॑smai॒ sa kāma॑ḥ padyatē Á
yatkā॑mō॒ yaja॑tē Á
yō’gniṃ nā॑cikē॒taṃ ci॑nu॒tē Á
ya u॑ cainamē॒vaṃ vēda॑ Á
yō ha॒ vā a॒gnērnā॑cikē॒tasyā॒yata॑naṃ prati॒ṣṭhāṃ vēda॑ Á
ā॒yata॑navānbhavati Á
gaccha॑ti prati॒ṣṭhām Á Á 38 Á Á
hira॑ṇya॒ṃ vā a॒gnērnā॑cikē॒tasyā॒yata॑naṃ prati॒ṣṭhā Á
ya ē॒vaṃ vēda॑ Á

ā॒yata॑navānbhavati Á
gaccha॑ti prati॒ṣṭhām Á
yō ha॒ vā a॒gnērnā॑cikē॒tasya॒ śarī॑ra॒ṃ vēda॑ Á
saśa॑rīra ē॒va sva॒rgaṃ lō॒kamē॑ti Á
hira॑ṇya॒ṃ vā a॒gnērnā॑cikē॒tasya॒ śarī॑ram Á
ya ē॒vaṃ vēda॑ Á
saśa॑rīra ē॒va sva॒rgaṃ lō॒kamē॑ti Á
athō॒ yathā॑ ru॒kma utta॑ptō bhā॒yyāt Á Á 39 Á Á
ē॒vamē॒va sa tēja॑sā॒ yaśa॑sā Á
a॒smiggśca॑ lō॒kē॑’muṣmigg॑śca bhāti Á
u॒ravō॑ ha॒ vai nāmai॒tē lō॒kāḥ Á
yē’va॑rēṇādi॒tyam Á
atha॑ hai॒tē varī॑yāġsō lō॒kāḥ Á
yē parē॑ṇādi॒tyam Á
anta॑vantaġ ha॒ vā ē॒ṣa kṣa॒yyaṃ lō॒kaṃ ja॑yati Á
yō’va॑rēṇādi॒tyam Á
atha॑ hai॒ṣō॑’na॒ntama॑pā॒rama॑kṣa॒yyaṃ lō॒kaṃ ja॑yati Á
yaḥ parē॑ṇādi॒tyam Á Á 40 Á Á
a॒na॒ntaġ ha॒ vā a॑pā॒rama॑kṣa॒yyaṃ lō॒kaṃ ja॑yati Á
yō’gniṃ nā॑cikē॒taṃ ci॑nu॒tē Á

ya u॑ cainamē॒vaṃ vēda॑ Á
athō॒ yathā॒ rathē॒ tiṣṭha॒npakṣa॑sī paryā॒varta॑mānē
pra॒tyapēkṣatē Á

ē॒vama॑hōrā॒trē pra॒tyapēkṣatē Á
nāsyā॑hōrā॒trē lō॒kamāpnutaḥ Á
yō’gniṃ nā॑cikē॒taṃ ci॑nu॒tē Á
ya u॑ cainamē॒vaṃ vēda॑ Á Á 41 Á Á
utta॑raḥ pa॒kṣō gaccha॑ti prati॒ṣṭhāṃ bhā॒yyādyaḥ

parē॑ṇā’’di॒tyama॒ṣṭau ca॑ Á Á 7 Á Á
u॒śaņ ha॒ vai vā॑jaśrava॒saḥ sa॑rvavēda॒saṃ da॑dau Á
tasya॑ ha॒ naci॑kētā॒ nāma॑ pu॒tra ā॑sa Á
taġ ha॑ kumā॒raġ santam Á
dakṣi॑ṇāsu nī॒yamā॑nāsu śra॒ddhā vi॑vēśa Á
sa hō॑vāca Á
tata॒ kasmai॒ māṃ dāsya॒sīti॑ Á
dvi॒tīya॑ṃ tṛ॒tīyam Á
taġ ha॒ parī॑ta uvāca Á
mṛ॒tyavē tvā dadā॒mīti॑ Á
taġ ha॒ smōtthi॑ta॒ṃ vāga॒bhiva॑dati Á Á 42 Á Á

gauta॑ma kumā॒ramiti॑ Á
sa hō॑vāca Á
parē॑hi mṛ॒tyōrgṛ॒hāņ Á
mṛ॒tyavē॒ vai tvā॑’dā॒miti॑ Á
taṃ vai pra॒vasa॑ntaṃ ga॒ntāsīti॑ hōvāca Á
tasya॑ sma ti॒srō rātrī॒ranāśvāngṛ॒hē va॑satāt Á
sa yadi॑ tvā pṛ॒cchēt Á
kumā॑ra॒ kati॒ rātrī॑ravāthsī॒riti॑ Á
ti॒sra iti॒ prati॑brūtāt Á
kiṃ pra॑tha॒māġ rātri॑māśnā॒ iti॑ Á Á 43 Á Á
pra॒jāṃ ta॒ iti॑ Á
kiṃ dvi॒tīyā॒miti॑ Á
pa॒śūgsta॒ iti॑ Á
kiṃ tṛ॒tīyā॒miti॑ Á
sā॒dhu॒kṛ॒tyāṃ ta॒ iti॑ Á
taṃ vai pra॒vasa॑ntaṃ jagāma Á
tasya॑ ha ti॒srō rātrī॒ranāśvāngṛ॒ha u॑vāsa Á
tamā॒gatya॑ papraccha Á
kumā॑ra॒ kati॒ rātrī॑ravāthsī॒riti॑ Á
ti॒sra iti॒ pratyu॑vāca Á Á 44 Á Á

kiṃ pra॑tha॒māġ rātri॑māśnā॒ iti॑ Á
pra॒jāṃ ta॒ iti॑ Á
kiṃ dvi॒tīyā॒miti॑ Á
pa॒śūgsta॒ iti॑ Á
kiṃ tṛ॒tīyā॒miti॑ Á
sā॒dhu॒kṛ॒tyāṃ ta॒ iti॑ Á
nama॑stē astu bhagava॒ iti॑ hōvāca Á
vara॑ṃ vṛṇī॒ṣvēti॑ Á
pi॒tara॑mē॒va jīva॑nnayā॒nīti॑ Á
dvi॒tīya॑ṃ vṛṇī॒ṣvēti॑ Á Á 45 Á Á
i॒ṣṭā॒pū॒rtayō॒rmē’kṣi॑tiṃ brū॒hīti॑ hōvāca Á
tasmai॑ hai॒tama॒gniṃ nā॑cikē॒tamu॑vāca Á
tatō॒ vai tasyēṣṭāpū॒rtē nā kṣī॑yētē Á
nāsyēṣṭāpū॒rtē kṣī॑yētē Á
yō’gniṃ nā॑cikē॒taṃ ci॑nu॒tē Á
ya u॑ cainamē॒vaṃ vēda॑ Á
tṛ॒tīya॑ṃ vṛṇī॒ṣvēti॑ Á
pu॒na॒rmṛ॒tyōrmē’pa॑jitiṃ brū॒hīti॑ hōvāca Á
tasmai॑ hai॒tama॒gniṃ nā॑cikē॒tamu॑vāca Á
tatō॒ vai sō’pa॑ punarmṛ॒tyuma॑jayat Á Á 46 Á Á

apa॑ punarmṛ॒tyuṃ ja॑yati Á
yō’gniṃ nā॑cikē॒taṃ ci॑nu॒tē Á
ya u॑ cainamē॒vaṃ vēda॑ Á
pra॒jāpa॑ti॒rvai pra॒jākā॑ma॒stapō॑’tapyata Á
sa hi॑raṇya॒mudāsyat Á
tada॒gnau prāsya॑t Á
tada॑smai॒ nāccha॑dayat Á
taddvi॒tīya॒ṃ prāsya॑t Á
tada॑smai॒ naivāccha॑dayat Á
tattṛ॒tīya॒ṃ prāsya॑t Á Á 47 Á Á
tada॑smai॒ naivāccha॑dayat Á
tadā॒tmannē॒va hṛ॑da॒yyē’gnau vaiśvāna॒rē prāsya॑t Á
tada॑smā acchadayat Á
tasmā॒ddhira॑ṇya॒ṃ kani॑ṣṭha॒ṃ dhanā॑nām Á
bhu॒ñjatpri॒yata॑mam Á
hṛ॒da॒ya॒jaġ hi Á
sa vai tamē॒va nāvi॑ndat Á
yasmai॒ tāṃ dakṣi॑ṇā॒manēṣyat Á
tāg svāyai॒va hastā॑ya॒ dakṣi॑ṇāyānayat Á
tāṃ pratya॑gṛhṇāt Á Á 48 Á Á

dakṣā॑ya tvā॒ dakṣi॑ṇā॒ṃ prati॑gṛhṇā॒mīti॑ Á
sō॑’dakṣata॒ dakṣi॑ṇāṃ prati॒gṛhya॑ Á
dakṣa॑tē ha॒ vai dakṣi॑ṇāṃ prati॒gṛhya॑ Á
ya ē॒vaṃ vēda॑ Á
ē॒taddha॑ sma॒ vai tadvi॒dvāġsō॑ vājaśrava॒sā gōta॑māḥ Á
apya॑nūdē॒śyāṃ dakṣi॑ṇā॒ṃ prati॑gṛhṇanti Á
u॒bhayē॑na va॒yaṃ da॑kṣiṣyāmaha ē॒va dakṣi॑ṇāṃ
prati॒gṛhyēti॑ Á

tē॑’dakṣanta॒ dakṣi॑ṇāṃ prati॒gṛhya॑ Á
dakṣa॑tē ha॒ vai dakṣi॑ṇāṃ prati॒gṛhya॑ Á
ya ē॒vaṃ vēda॑ Á
prahā॒nyaṃ vlī॑nāti Á Á 49 Á Á
va॒da॒tyā॒śnā॒ ityu॑vāca dvi॒tīya॑ṃ vṛṇī॒ṣvētya॑jayattṛ॒tīya॒ṃ

prāsya॑dagṛhṇā॒dya ē॒vaṃ vēdaika॑ṃ ca Á Á 8 Á Á
taġ hai॒tamēkē॑ paśuba॒ndha ē॒vōtta॑ravē॒dyāṃ ci॑nvatē Á
u॒tta॒ra॒vē॒disa॑mmita ē॒ṣō’gniriti॒ vada॑ntaḥ Á
tanna tathā॑ ku॒ryāt Á
ē॒tama॒gniṃ kāmē॑na॒ vya॑rddhayēt Á
sa ē॑na॒ṃ kāmē॑na॒ vyṛ॑ddhaḥ Á
kāmē॑na॒ vya॑rddhayēt Á

sau॒myē vāvaina॑madhva॒rē ci॑nvī॒ta Á
yatra॑ vā॒ bhūyi॑ṣṭhā॒ āhu॑tayō hū॒yēraņ॑ Á
ē॒tama॒gniṃ kāmē॑na॒ sama॑rddhayati Á
sa ē॑na॒ṃ kāmē॑na॒ samṛ॑ddhaḥ Á Á 50 Á Á
kāmē॑na॒ sama॑rddhayati Á
atha॑ hainaṃ pu॒raŗṣa॑yaḥ Á
u॒tta॒ra॒vē॒dyāmē॒va sa॒triya॑macinvata Á
tatō॒ vai tē’vi॑ndanta pra॒jām Á
a॒bhi sva॒rgaṃ lō॒kama॑jayanņ Á
vi॒ndata॑ ē॒va pra॒jām Á
a॒bhi sva॒rgaṃ lō॒kaṃ ja॑yati Á
yō’gniṃ nā॑cikē॒taṃ ci॑nu॒tē Á
ya u॑ cainamē॒vaṃ vēda॑ Á
atha॑ hainaṃ vā॒yuŗṛddhi॑kāmaḥ Á Á 51 Á Á
ya॒thā॒nyu॒ptamē॒vōpa॑dadhē Á
tatō॒ vai sa ē॒tāmṛddhi॑mārdhnōt Á
yāmi॒daṃ vā॒yuŗṛ॒ddhaḥ Á
ē॒tāmṛddhi॑mṛdhnōti Á
yāmi॒daṃ vā॒yuŗṛ॒ddhaḥ Á
yō’gniṃ nā॑cikē॒taṃ ci॑nu॒tē Á

ya u॑ cainamē॒vaṃ vēda॑ Á
atha॑ hainaṃ gōba॒lō vāŗṣṇa॑ḥ pa॒śukā॑maḥ Á
pāṅkta॑mē॒va ci॑kyē Á
pañca॑ pu॒rastāt Á Á 52 Á Á
pañca॑ dakṣiṇa॒taḥ Á
pañca॑ pa॒ścāt Á
pañcōttara॒taḥ Á
ēkā॒ṃ madhyē Á
tatō॒ vai sa sa॒hasra॑ṃ pa॒śūnprāpnōt Á
pra sa॒hasra॑ṃ pa॒śūnāpnōti Á
yō’gniṃ nā॑cikē॒taṃ ci॑nu॒tē Á
ya u॑ cainamē॒vaṃ vēda॑ Á
atha॑ hainaṃ pra॒jāpa॑ti॒rjyaiṣṭhya॑kāmō॒

yaśa॑skāmaḥ pra॒jana॑nakāmaḥ Á
tri॒vṛta॑mē॒va ci॑kyē Á Á 53 Á Á
sa॒pta pu॒rastāt Á
ti॒srō da॑kṣiṇa॒taḥ Á
sa॒pta pa॒ścāt Á
ti॒sra u॑ttara॒taḥ Á
ēkā॒ṃ madhyē Á

tatō॒ vai sa pra yaśō॒ jyaiṣṭhya॑māpnōt Á
ē॒tāṃ prajā॑ti॒ṃ prājā॑yata Á
yāmi॒daṃ pra॒jāḥ pra॒jāya॑ntē Á
tri॒vṛdvai jyaiṣṭhyam Á
mā॒tā pi॒tā pu॒traḥ Á Á 54 Á Á
tri॒vṛtpra॒jana॑nam Á
u॒pasthō॒ yōni॑rmadhya॒mā Á
pra yaśō॒ jyaiṣṭhya॑māpnōti Á
ē॒tāṃ prajā॑ti॒ṃ prajā॑yatē Á
yāmi॒daṃ pra॒jāḥ pra॒jāya॑ntē Á
yō’gniṃ nā॑cikē॒taṃ ci॑nu॒tē Á
ya u॑ cainamē॒vaṃ vēda॑ Á
atha॑ haina॒mindrō॒ jyaiṣṭhya॑kāmaḥ Á
ū॒rdhvā ē॒vōpa॑dadhē Á
tatō॒ vai sa jyaiṣṭhya॑magacchat Á Á 55 Á Á
jyaiṣṭhya॑ṃ gacchati Á
yō’gniṃ nā॑cikē॒taṃ ci॑nu॒tē Á
ya u॑ cainamē॒vaṃ vēda॑ Á
atha॑ hainama॒sāvā॑di॒tyaḥ sva॒rgakā॑maḥ Á
prācī॑rē॒vōpa॑dadhē Á

www.prapatti.com 28 Sunder Kidāmbi



tṛtīyāṣṭakē ēkādaśaḥ praśnaḥ

tatō॒ vai sō॑’bhi sva॒rgaṃ lō॒kama॑jayat Á
a॒bhi sva॒rgaṃ lō॒kaṃ ja॑yati Á
yō’gniṃ nā॑cikē॒taṃ ci॑nu॒tē Á
ya u॑ cainamē॒vaṃ vēda॑ Á
sa yadī॒cchēt Á Á 56 Á Á
tē॒ja॒svī ya॑śa॒svī bra॑hmavarca॒sī syā॒miti॑ Á
prāṅāhōtu॒rdhiṣṇyā॒duthsa॑rpēt Á
yēyaṃ prāgā॒dyaśa॑svatī Á
sā mā॒ prōrṇō॑tu Á
tēja॑sā॒ yaśa॑sā brahmavarca॒sēnēti॑ Á
tē॒ja॒svyē॑va ya॑śa॒svī bra॑hmavarca॒sī bha॑vati Á
atha॒ yadī॒cchēt Á
bhūyi॑ṣṭhaṃ mē॒ śradda॑dhīranņ Á
bhūyi॑ṣṭhā॒ dakṣi॑ṇā nayēyu॒riti॑ Á
dakṣi॑ṇāsu nī॒yamā॑nāsu॒ prācyēhi॒ prācyē॒hīti॒ prācī॑

juṣā॒ṇā vētvājya॑sya॒ svāhēti॑
sru॒vēṇō॑pa॒hatyā॑hava॒nīyē॑ juhuyāt Á Á 57 Á Á

bhūyi॑ṣṭhamē॒vāsmai॒ śradda॑dhatē Á
bhūyi॑ṣṭhā॒ dakṣi॑ṇā nayanti Á
purī॑ṣamupa॒dhāya॑ Á

ci॒ti॒kḷ॒ptibhi॑rabhi॒mṛśya॑ Á
a॒gniṃ pra॒ṇīyō॑pasamā॒dhāya॑ Á
cata॑sra ē॒tā āhu॑tīrjuhōti Á
tvama॑gnē ru॒dra iti॑ śataru॒drīya॑sya rū॒pam Á
agnā॑viṣṇū॒ iti॑ vasō॒rdhārā॑yāḥ Á
anna॑pata॒ itya॑nnahō॒maḥ Á
sa॒pta tē॑ agnē sa॒midha॑ḥ sa॒pta ji॒hvā iti॑ viśva॒prīḥ Á Á 58 Á Á
samṛ॑ddha॒ ṛddhi॑kāmaḥ pu॒rastāccikyē

pu॒trō॑’gacchadi॒cchējju॑huyādviśva॒prīḥ Á Á 9 Á Á
pu॒raŗṣa॑yō vā॒yurgō॑ba॒lassa॒hasra॑ṃ

pra॒jāpa॑tistri॒vṛdindrō॒’sāvā॑di॒tyassa yadī॒cchēt Á Á
yāṃ pra॑tha॒māmiṣṭa॑kāmupa॒dadhā॑ti Á
i॒maṃ tayā॑ lō॒kama॒bhija॑yati Á
athō॒ yā a॒sminlō॒kē dē॒vatāḥ Á
tāsā॒ġ॒ sāyu॑jyaġ salō॒katā॑māpnōti Á
yāṃ dvi॒tīyā॑mupa॒dadhā॑ti Á
a॒nta॒ri॒kṣa॒lō॒kaṃ tayā॒’bhija॑yati Á
athō॒ yā a॑ntarikṣalō॒kē dē॒vatāḥ Á
tāsā॒ġ॒ sāyu॑jyaġ salō॒katā॑māpnōti Á
yāṃ tṛ॒tīyā॑mupa॒dadhā॑ti Á
a॒muṃ tayā॑ lō॒kama॒bhija॑yati Á Á 59 Á Á

athō॒ yā a॒muṣmi॑nlō॒kē dē॒vatāḥ Á
tāsā॒ġ॒ sāyu॑jyaġ salō॒katā॑māpnōti Á
athō॒ yā a॒mūrita॑rā a॒ṣṭāda॑śa Á
ya ē॒vāmī u॒rava॑śca॒ varī॑yāġsaśca lō॒kāḥ Á
tānē॒va tābhi॑ra॒bhija॑yati Á
kā॒ma॒cārō॑ ha॒ vā a॑syō॒ruṣu॑ ca॒

varī॑yassu ca lō॒kēṣu॑ bhavati Á
yō’gniṃ nā॑cikē॒taṃ ci॑nu॒tē Á
ya u॑ cainamē॒vaṃ vēda॑ Á
sa॒ṃva॒thsa॒rō vā a॒gnirnā॑cikē॒taḥ Á
tasya॑ vasa॒ntaḥ śira॑ḥ Á Á 60 Á Á
grī॒ṣmō dakṣi॑ṇaḥ pa॒kṣaḥ Á
va॒ŗ॒ṣā utta॑raḥ Á
śa॒ratpuccham Á
māsāḥ karmakā॒rāḥ Á
a॒hō॒rā॒trē śa॑taru॒drīyam Á
pa॒rjanyō॒ vasō॒rdhārā Á
yathā॒ vai pa॒rjanya॒ḥ suvṛ॑ṣṭaṃ vṛ॒ṣṭvā Á
pra॒jābhya॒ḥ sarvā॒nkāmānthsaṃpū॒raya॑ti Á

ē॒vamē॒va sa tasya॒ sarvā॒nkāmā॒nthsaṃpū॑rayati Á
yō’gniṃ nā॑cikē॒taṃ ci॑nu॒tē Á Á 61 Á Á
ya u॑ cainamē॒vaṃ vēda॑ Á
sa॒ṃva॒thsa॒rō vā a॒gnirnā॑cikē॒taḥ Á
tasya॑ vasa॒ntaḥ śira॑ḥ Á
grī॒ṣmō dakṣi॑ṇaḥ pa॒kṣaḥ Á
va॒ŗ॒ṣāḥ puccham Á
śa॒radutta॑raḥ pa॒kṣaḥ Á
hē॒ma॒ntō madhyam Á
pū॒rva॒pa॒kṣāścita॑yaḥ Á
a॒pa॒ra॒pa॒kṣāḥ purīṣ॑am Á
a॒hō॒rā॒trāṇīṣṭa॑kāḥ Á
ē॒ṣa vāva sō’gnira॑gni॒maya॑ḥ punarṇa॒vaḥ Á
a॒gni॒mayō॑ ha॒ vai pu॑narṇa॒vō bhū॒tvā Á
sva॒rgaṃ lō॒kamē॑ti Á
ā॒di॒tyasya॒ sāyu॑jyam Á
yō’gniṃ nā॑cikē॒taṃ ci॑nu॒tē Á
ya u॑ cainamē॒vaṃ vēda॑ Á Á 62 Á Á
a॒muṃ tayā॑ lō॒kama॒bhija॑yati॒ śira॑ścinu॒ta iṣṭa॑kā॒ṣṣaṭca॑ Á Á 10 Á Á

lō॒kastvama॒gnē’gnā॑viṣṇū॒ anna॑patē sa॒pta tē॑ agnē॒ yattē’ci॑tama॒yaṃ
vāvōśan ha॒ vai taġ hai॒taṃ yāṃ pra॑tha॒māmiṣṭa॑kā॒ṃ daśa॑ Á Á 10 Á Á

lō॒ka ā॑di॒tya ōjō’syū॒rdhvā diga॑na॒ntaġ ha॒ vai kāmē॑na
grī॒ṣmō dviṣa॑ṣṭiḥ Á Á 62 Á Á

lō॒kō॑’si॒ vēda॑ Á Á

Á Á hari॑ḥ ō(3)m Á Á
Á Á iti kṛṣṇayajurvēdīya taittirīya brāhmaṇē tṛtīyāṣṭakē ēkādaśaḥ praśnaḥ

samāptaḥ Á Á

